
          

 

Zug; 23. Augusta 2024. god. 
        19. Safera 1446. god. po H. 
 
 
 
Predmet: Obavijest o organizaciji hadža 1446. god. po Hidžri/2025. 
godine i proceduri apliciranja 
 
 
Esselamu alejkum! 
 
Ovim putem vam dostavljamo osnovne informacije o putovanju na hadž 2025. 
godine i uputstvo o načinu popunjavanja, prijemu i obradi aplikacija za hadž. 
 
Informacija o putovanju 

- Očekivani polazak: u perodu od 28. maja do 02. juna 2025. godine, 
- Očekivani povratak: u perodu od 15. do 21. juna 2025. godine. 
- Letovi: 

o U odlasku let Sarajevo - Džedda, 
o U povratku let Medina - Sarajevo. 

 
Zdravstvena ogranicenja 
 

Ministarstvo zdravlja Kraljevine Saudijske Arabije zabranjuje putovanje na 
hadž osobama u stanju bolesti, koje utiče na psihofizičke sposobnosti potrebne 
za obavljanje hadža. To uključuje bolesti zbog kojih hadžija ne bi bio u stanju 
obaviti obrede hadža ili većinu njih, u što spada: 

• Uznapredovala bubrežna insuficijencija koja zahtijeva dijalizu 
(hemodijalizu ili peritonealnu dijalizu), 

• Uznapredovala srčana insuficijencija čiji simptomi se javljaju u stanju 
mirovanja ili pri najmanjem fizičkom naporu, 

• Hronične bolesti pluća - koje zahtijevaju povremenu ili kontinuiranu 
upotrebu kisika, 

• Uznapredovala ciroza jetre praćena znakovima zatajenja jetre, poput 
ascitesa (nakupljanje tečnosti u trbuhu), krvarenja iz varikoznih vena, i 
napada gubitka ili smanjenja svijesti, 

• Teške neurološke i psihičke bolesti koje ometaju sposobnost percepcije 
ili su praćene ozbiljnim motorickim invaliditetima, 

• Starost praćena demencijom, 
• Trudnoća u posljednja dva mjeseca, kao i rizična trudnoća u svim fazama 

trudnoće, 
• Aktivne zarazne bolesti koje utiču na javno zdravlje u velikim skupinama 

ljudi (poput otvorene plućne tuberkuloze i hemoragijskih groznica), 
• Oboljeli od karcinoma koji su trenutno na kemoterapiji, 
• Djeca mlađa od 12 godina. 
 

 



Proces prijavljivanja za hadž 2025. godine.  
 
Prva faza: Popunjavanje aplikacije 
 

U skladu sa prošlogodišnjom najavom aplikacijski formular za prijavljivanje za 
hadž 2025. godine dostupan je svim zainteresiranim aplikantima. U praksi, to znači 
da će svaki aplikant pristupanjem linku, koji će biti dostupan na web stranici Ureda 
za hadž i umru (https://www.hadziumra.ba/), biti u mogućnosti popuniti 
aplikacijski formular. Link sa pratećim informacijama će na stranicu biti postavljen 
26.08.2024, s tim da će link biti aktivan tek 02.09.2024. u 08:00 sati. Pored 
aplikacijskog formulara proces prijavljivanja za hadž obuhvata i popunjavanje 
formulara za vizu Saudijske Arabije i davanje saglasnosti na tekst izjave. Po 
završetku spomenutih radnji, aplikant pritiskom na „Snimi podatke" finalizira 
proces apliciranja, nakon čega Islamska Zajednica Bošnjaka u Švicarskoj (u 
daljnem textu: IZBCH) dobija informaciju, u formi  zadatka  da  je  konkretna  
osoba aplicirala za putovanje na hadž. Sistem apliciranja registruje datum i vrijeme 
apliciranja.  
Svaki aplikant u polju Muftijstvo odabire Dijaspora, a u polju medžlis odabire 
Švicarska. Odgovornost za tačnost podataka snosi aplikant. Ova faza počinje 
02.09.2024. u 08:00 sati i završava se 20.09.2024. u 16:00 sati. 
 
Druga faza: Prijem dokumenata 
 

Po završetku prve faze Ured za hadž i umru će utvrditi broj aplikanata iz 
Švicarske (IZBCH). IZBCH dobija procentualni udio u kvoti, koju, shodno broju 
prijava, za njih odobri Rijaset lslamske zajednice.  
Nakon sto Rijaset odobri predložene kvote, Ured IZBCH dostavlja spisak imena 
svih aplikanata podijeljen na one koji će, shodno vremenu prijave, putovati na 
hadž i na one koji su na čekanju. Pri sačinjavanju spiska putnika i onih koji su 
na čekanju, Ured će isključivo uzimati u obzir vrijeme prijave, pri čemu će 
prednost imati ranije zavrsene prijave. U slučaju naknadnog odustajanja nekog 
od putnika, IZBCH u koordinaciji sa Uredom, kontaktira sljedećeg sa spiska 
osoba na čekanju. 
Nakon što od Ureda dobiju imena IZBCH kontaktira buduće putnike na hadž i 
od njih zahtijevaju dostavljanje pasoša i potvrde o vakcinaciji protiv 
meningokoknog meningitisa - žuti karton (stranice sa imenom i podacima o 
vakcini) ne starije od pet godina. Putnik na hadž snosi troškove vakcinacije. 
Ured za hadž i umru ne obezbjeđuje putničko zdravstveno osiguranje. Svaki 
hadžija na sebe preuzima odgovornost obavljanja hadža bez dodatne pomoći 
Ureda, s tim da Ured zadržava pravo dodatno zatražiti ljekarsko uvjerenje od 
pojedinih hadžija. IZBCH skenira ova dva dokumenta i prilaže ih uz ranije 
popunjenu aplikaciju. U slučaju da pasoš putnika ističe prije 01.01.2026. od 
putnika će biti zatraženo da u što kraćem roku izvadi novi pasoš. Proces 
skeniranja dokumenata i njihovog prosljeđivanja IZBCH počinje 01.10.2024. i 
završava 15.10.2024. godine. Skenirane dokumente imenovati na način: 
PREZIME IME - PASOS, PREZIME IME - KARTON (npr. MUJIC MUJO - PASOS, MUJIC 
MUJO - KARTON). Nazive skeniranih i učitanih dokumenata pisati bez afrikata i 
velikim slovima, redoslijedom iz prethodnog primjera. 
Dokumente skenirati u visokoi rezoluciii (600 dpi) i JPG/JPEG formatu. (VEOMA 
VAŽNO) 
Skenirane dokumente dostaviti na mail: glavniimam@izbch.ch 
 
 
 
 

http://www.hadziumra.ba/),
mailto:glavniimam@izbch.ch


NAPOMENA  
 

• prijave za hadž 2025. godine počinju 02.09.2024. godine u 08:00 sati i 
zatvaraju se 20.09.2024. u 16:00 sati, 

• prijave se realizuju putem aplikacije koja se nalazi na web stranici Ureda 
za hadž i umru, u slučaju da broj prijavljenih bude veći od broja koji je 
dopušten, prednost će imati aplikanti koji su se prije prijavili, ne postoje 
ograničenja za apliciranje za hadž, izuzev onih koja propisuju vlasti 
Saudijske Arabije, 

• svaki aplikant je u aplikaciji dužan navesti Dijaspora i Švicarska. 
• niko ne može popuniti dvije ili više aplikacija, 
• svaki aplikant snosi odgovornost za tačnost unesenih podataka, 
• aplikanti koji su na spisku putnika u periodu od 01.10.2024. do 

15.10.2024. godine biti ce kontaktirani radi dostavljanja pasoša i žutog 
kartona, 

• putnik na hadž snosi troškove vakcinacije, 
• pasoš moraju biti važeći nakon 01.01.2026. godine,  
• putnici će o cijeni putovanja biti informisani naknadno, 
• svaki hadžija na sebe preuzima odgovornost obavljanja hadža bez 

dodatne pomoći Ureda, s tim da Ured zadržava pravo dodatno zatražiti 
ljekarsko uvjerenje od pojedinih hadžija. 

 
 
Mahsus selam i svako dobro. 
  
 

 
Glavni imam IZBCH        
  Jasmin ef. Demić              

